
Gobernuak Barañaingo epaiaren
aurkako errekurtsoa aurkeztu du

EPAIAK jurisprudentziarik ez sortzeadakasazio helegitearen xede nagusia

Nafarroako Gobernuak errekurtsoa aurkeztu du Barañaingo epaiaren kontra, «lege
araudiak zehazten dituen hizkuntz eskubideen errespetua bermatzeko». Kaltetutako

langileek eta talde euskaltzaleek pozgarritzat jo dute foru elkarteko Gobernuarenerabakia.

Juan Kruz Lakasta / Iruñea

NAFARROAKO GOBERNUAK

Barañaingo epaiaren kontra le-

gezko intereseko kasazio erre-

kurtsoa aurkeztu du Espainiako

Auzitegi Gorenean. lUk propo-
satuta, Nafarroako Parlamen-

tuak Gobemuari helegitea aur-

kezteko eskatu zion apirilaren
24an hartutako erabakiaren bi-

tartez. Maiatzaren 20an, Parla-
mentuko Mahaiak galdetu zion

Gobemuari erabakia beteko zue-

nentz; izan ere, helegitea aurkez-

teko epea maiatzaren 24an

amaitzen zen. Gobernuak eran-

tzun zuen, horren berri eman ez

bazuen ere, maiatzaren 19ko bil-

kuran helegitea aurkezteko era-

bakia hartu zuela. Gobernuak

maiatzaren 19an bertan bere

Aholkularitza Zerbitzuaren esku

utzi zuen errekurtsoa osatzeko

lana, eta horrek biharamunean,

maiatzaren 20an, aurkeztu zuen.

Nafarroako Justizia Auzitegi
Nagusiak, otsailaren 20an pla-
zaratutako ebazpenaren bidez,

baliorik gabe utzi zituen Bara-

ñaingo Udalak 1994. urtean

egindako oposizio batzuk. Haie-

tan euskara jakitea ezinbesteko

baldintza zen, eta, epaiaren ara-

ñera, «hori baztertzailea da eus-

kara ez dakitenentzat». Epaiak
—bost langile kale gorrian gera-
tzeko arriskuan jartzeaz gain—-
kolokan jarri zuen Nafarroako

Administrazioan euskara nor-

maltzeko aukera: jurispruden-
tzia sortzen badu, ezinezkoa iza-

nen da Administrazio Publikoan

langile euskaldunak kontrata-

tzea. Hori gerta ez dadin, Espai-
niako Auzitegi Gorenean legezko
intereseko kasazio errekurtsoa

aurkeztea zen aukera bakarra.
Hori egin zuten Barañaingo Uda-

lak eta UEMAko 18 udalek, eta,

orain jakin denez, gauza bera

egin zuen Gobernuak.

Francisco Negrok, Diputazioko
Lege Aholkularitzako abokatuak,

prestatu zuen Gobernuaren he-

legitea. Negrok egunkariatí azal-

dutakoaren arañera, «helegitea-
ren xede nagusia zen erakustea

Konstituzioak —batez ere 9, 14,

23 eta 103 artikuluetan— ahal-

bidetzen duela administrazio

publikoek hizkuntza koofiziala

jakiteko eskatzea objektiboki be-

har hori duten lanpostuetan».
Auzitegi Gorenak onartzen ditu

Estatuko lege araudiarekin ha-

rremana duten legezeko interese-

ko kasazio helegiteak soilik. Hori

déla kausa, Negro Espainiako
Konstituzioan oinarritu zen ar-

gudioa egiteko orduan. Nolanahi

ere, euskararekin eta funtzio

publikoarekin harremana duten

Foruen Hobekuntzako artiku-

luak aipatu zituen. Negroren
arabera, bestalde, «Auzitegi
Konstituzionalaren eta Auzitegi

Barañaingo Udalak ere aurkeztu du kasazio errekurtsoa.

Artxibokoa

Gorenaren doktrina helegiteare-
kin bat datorrela dirudi».

Nafarroako Gobernuko Hiz-

kuntza Politikako Zuzendaritza

Nagusiko José Manuel Urrozen-

tzat pozgarria izan da helegitea
aurkezteko erabakia. «Hasieratik

euskararen legearen defentsan

azaldu ginen, eta saiatu ginen
Nafarroako Gobernua errekurtso

horretan sartzen. Informea igorri
genuen esanik hori defenditu be-

har déla, hemen egin zela legea,
eta administrazio publikoetan
sortzen ari diren lanpostuak de-

fenditu behar direla», adierazi

zuen.

Euskaltzaleak kontent • Nafa-

rroako Gobernuak helegitea aur-

keztu izana berri pozgarritzat
hartu dute Nafarroako euskal-

tzaleek. Nafarroako talde eus-

kaltzaleak elkartzen dituen Oi-

narriak taldeko Josema Leitza-

ren hitzetan, «erabaki garrantzi-
tsua da, batetik kalean nolabait

zegoen giroa aintzat hartzen

duelako, eta bestetik Barañaingo
epalak aurrerantzean eraginik

eduki ez dezan». Mikel Illarregi-
rentzat —Leitzako alkatea eta

UEMAko presidentea— ezuste

handia izan da UPNko gobernua-
ren erabakia. «Ez genuen uste

horrelako pausorik eman nahi

zutenik. Hobeto aztertu beharko

dugu zer egin duten. Dena dela,

notizia ona izan daiteke».

Inma Beroiz Barañaingo
epaiak kaltetutako langilearen
irudikoz, garrantzi handiko era-

bakia da.«Nik neuk poz izugarri
handia hartu dut», adierazi zuen

Beroizek. X

Iruñeko Udalak euskararen ordenantzak

onartzea «pozgarria» da HBren irudikoz
Hala ere

,
indar abertzalea abstenitu eginen da biharko bilkurako bozketan

Juan Kruz Lakastalruñea

EUSKARAREN ordenantzak az-

tergai izanen dira bihar Iruñeko

Udaleko bilkuran. Udalbatzarrak

onartu eginen ditu, hiruko go-
bemuaren (PSN-PSOE, CDN eta

IU) aldeko botoekin, UPNk kontra

eginen du eta HB abstenitu egin-
go da. Xanti Kiroga HBko zine-

gotziak atzo azaldu zuenez,

«HBrentzat pozgarria da orde-

nantzak onartzea, ezer ez dagoe-
nean, pixka bat egitea garrantzi-
tsua delako, Udala herri boron-

datetik pixka bat hurbilago egon-
go delako». Halaber, ordenantzek

zehazten dituzten eskubideak

indar guztiekin defendituko di-

tuztela iragarri zuen.

Santi Kirogak, ordea, HB bi-

harko bozketan abstenitu eginen
dela iragarri zuen, aztergai iza-

nen diren ordenantzak «ez dire-

lako Iruñeak behar dituenak, ez

da aski, eta ez du Iruñeko eus-

kaldunekiko zor historikoa kita-
tzen». «Sasiordenantzak» kriti-

katzeko orduan, lehenik eta be-

hin, Udaleko langileen eta talde

euskaltzaleen iritzia ez déla ain-

tzat hartu esan zuen. Hori kon-

pondu nahian, HB udal langilee-
kin zein talde euskaltzaleekin el-

kartu da, haien kezkak bildu di-

tu, eta horietan oinarriturik

hainbat zuzenketa aurkeztuko

dizkie ordenantzei.

Kirogak aitortu zuenez, haatik,

litekeena da zuzenketa horiek

aurrera ez egitea. Ildo horretatik,

gogor kritikatu zuen hiruko go-
bernuak ordenantzak osatzera-

koan segitu duen prozedura.
«UPNrekin eta HBrekin akor-

dioak lortzensaiatuko zirela esan

, zuten, baina gezurra da. Soilik
UPNrekin negoziatu dute. UPNk,

gainera, ez zuen ordenantzarik

nahi, ordenantzarik hoberena

existitzen ez dena dela esan baitu

behin eta berriz. Hala ere, Pas-

calek ordenantzetan aldaketak

egin ditu UPNren botoa lortu na-

hian. Azkenean, UPNk aldaketak

eginda ere ordenantzen kontra

bozkatuko zuela esan zuen. Pas-

calek ez zuen atzera egin, eta al-

daketak mantendu zituen», azal-

du zuen Kirogak. X

Sektak zer diren ez

dagoela argi
adierazi dute bi

soziologok
Legebiltzarreko
batzordean

■ Víctor Urrutiaren

iritziz, hurrengo
mendean indartu

egingo da

fenómeno hori

Efe / Gasteiz

VICTOR URRUTIA, EHUko

Soziologiako irakasle eta Es-

painiako Justizia Ministerio-

ko Erlijio Gaietako idazkari

ohia, Eusko Legebiltzarrak
sekten gaia aztertzeko sortu

duen batzordean izan zen

atzo. Azaldu zuenez, «sekfen

fenomenoa aniztasun politiko
eta erlijioso baten eraikun-

tzaren barman kokatu be-

harra dago».
Eusko Legebiltzarreko

Sektei Bumzko Ikerketa Ba-

tzordea sekta suntsitzaileek

EAEn duten presentzia eta

eragina ari da aztertzen, eta,

horretarako, zenbait adituren

iritzia ari da jasotzen. Urmtia

kezkatuta agertu zen sekten

inguruan morboz beteriko

jakinmina zabaldu delako gi-
zartean. Harén iritziz,murriz-

tu egin behar da jakinmin ho-

ri, eta horretarako sekta kon-

tzeptua bera indargabetzeko
aeskatu zuen, «izaera sozio-

logiko argia baitu, itzulpen
juridikorik gabekoa».

Urrutiak esplikatu zuenez,

ikuspuntu soziologiko batetik

sekta bat hau da: «Talde txiki

bat, funtzionamendu egitura
oso hierarkizatua dueña, oso

ideologizatua eta dogmatiza-
dla. Baina hortik ezin da

ondorioztatu talde sektarioak

delitugile direnik». EHUko

irakaslea sekta suntsitzaileak

zer diren aztertuko lukeen
debate bat egitearen alde-

koa da gizartean, baina «la-

saitasunez», arazoa ez bai-

ta esanguratsua: «Kezkaga-
rriagoa den beste arazo ba-

ten sintoma da, alegia, gizar-
tean gertatzen aip den balo-

re aldaketaren sintoma. Ha-

la ere, ez da esanguratsua,
ez baitio eragiten gizarteko
pertsona kopuru handi ba-

ti».

Urrutiaren iritziz, sekta

suntsitzailea da pertsonen
borondatea deuseztatzen

dueña. Ildo horretan, ukatu

egin zuen erro anglosaxonia-
rra dutenik, eta batzuek sus-

trai katolikoa dutela gogora-
razi zuen. Espainiako Justizia

Ministerioko Erlijio Gaietako

zuzendari izan zenak azaldu

zuenez, «XXI.a erlijioen men-

dea izango da»; baina, batez

ere, erlijioena haien zentzurik

irrazionalenean. Hala ere,

oraingoz ez du uste fenómeno

arriskutsua denik. Urrutiaren

arabera, erlijioek gero eta in-

dar eta eragin handiagoa dute

egungo gizartean. Eta horrek

pisurik gabe uzten du iragan
urteotan nagusitzen ari zen

sekularizazio prozesua. Ildo

horretan, EHUko irakasleak

esan zuen hurrengo urteotan

indartuko dela erlijioen feno-

menoa. X


